Rawar Kashe Ahu

Kungiyar ‘Yan Rawar Kashe Ahun birnin Abuja ne, ke cashewa, a bikin "Kidan
Tafi-da-Gidanka ", ranar 29 ga watan Fabrairu. Idika Onyukwu ne ya dauko hoton.

Cibiyar Al’adun Gargajiya ta Tunawa da Cyprian Ekwensi, dake Birnin Abuja, ta
cika maKkil, a ranar 29 ga watan Fabrairu, lokacin da ‘yan rawar kashe ahun nan, na
Kungiyar Rawar Kashe Ahu, ta Babban Birnin Tarayya, da kuma Makadan Ofishin
Jakadancin Amirka, tare da MawaKiyar nan, ta Nijeriya, Muma Gee, da sauran
mawakan Birnin Abuja, suka cashe aya, a wani bikin makadan da Ofishin
Jakadancin Kasar Amirka ya shirya, domin tunawa da Tarihin BaKar Fata. Ofishin
Jakadancin Kasar Amirka ne, tare da hadin gwiwar Hukumar Al’adun Gargajiya ta
Babban Birnin Tarayya ne, suka shirya wasan na “Kidan tafi-da-Gidanka”.

Wasan "Kidan tafi-da-Gidanka" ya binciko asalin tushen kade-kade da raye-raye
na BaKar Fatar Kasar Amirka, ‘yan asalin Yammaci da kuma Tsakiyar Nahiyar
Afrika, musamman daga Nijeriya, da suka samu kawunansu, a nahiyar Amirka.
Sautin gangaunan na Afrika ne, suka bude raye-rayen kalankuwar, a yammancin
da aka dadadawa jama’a. Kwatsam kuma, sai ‘yan rawar kabilar Tiv, na Swange,
da suka fito daga Jihar Binuwai, ta Nijeriya, suka Kara tsima jama’a. Su kuma ‘yan
rawar Sunu, na wani Kasaitaccen was an gargajiyar kabilar Malinke, dake Kasashen
Guinea da Mali da Senegal, sai suka Kara haukata ‘yan kallo. Rawar da ta biyo
bayansu ita ce ta Koukou, da aka saba yi, a bikin kabilar Sou-Sou, na Kasahen



Guinea da Senegal, sai kuma jerin raye-raye daga Kasashen Congo da Angola, da
suka fito daga yankin Tsakiyar Nahiyar Afrika.

Irin raye-rayen da aka yi, sun faro ne, tun daga gefen bakin teku, suka ratsa ta cikin
tsawon hanyar da ake bi, wajen kai bayi daga nahiyar Afrika, ya zuwa tsibirin
Caribbean da Kudancin Amirka, daga nan kuma har ya zuwa Kasar ta Amirka. An
kammala wannan kalankuwar da wadansu raye-rayen, daga Kasar Amirka, da
makadan Ofishin Jakadancin Amirka suka yi, a KarKashin jagorancin Ramatu
Afegbua-Sabbatt. Yayinda kuma masu rawar suka dan huta, inda aka ci gaba da
buga gangunan da mashahuriyar mawaKiyar nan ta Nijeriya, Muma Gee, ta baje
kolinta.

A cikin jawabinsa na bude kalankuwar, Jakadan Kasar Amirka, a Nijeriya, Terence
P. McCulley, ya bayyana cewa, ba kawai ana karrama bikin Tunawa da Tarihin
Bakar Fatar ba ne, kadai, da irin gwagwarmayar da miliyoyin BaKar Fatar Amirka
suka yi, wajen kawar da illolin fataucin bayi, da kawar da duhun jahilci da fatara,
har ma da irin nasarorin da suka samu, wajen bayar da gudunmawar inganta
kyawawan harkokin al’adu da siyasar Kasar Amirka.

Onuh, ke karbar kyautar ganga, daga Muma Gee. Idika Onyukwu ne ya dauko
hoton.



Ya ce kalankuwar “Kidan tafi-da-Gidanka”, na nuna halin rayuwa, a Afrika,
tamkar "...yadda rawa, ta zama wani bangare na rayuwar yau da kullum. Da
raye-raye ake murnar hathuwa da aure da sauran abubuwan da suka shafi rayuwa."
Ta dayan bangaren, in ji Ambasada McCulley, a lokacin da iyayen gijin bayin suka
haramta yin raye-raye, a gonaki da garake, wanda ake nufin “wataya kafafu,” sai
bayin suka canja takun rawarsu da rausayawa, watau girgiza da yada hannuwa,
wanda yau ta zama, tamkar rawar zamani, a Kasar Amirka, a fagen raye-rayen
kwarako da dumashi.

BaKin da suka halarci bikin, sun hada da Sakatariyar Harkokin BunKasa Kyautata
Jin Dadin Rayuwa, ta Babbar Birnin Tarayya, Blessing Onuh, da jakadun Kasashen
Japan da Italy, da daliban makarantun sakandare da kuma manema labaru.

An kammala kalankuwar ta "Kidan tafi-da-Gidanka" da sauran al’amurran ofishin
Jakadancin Kasar Amirka, na Tunawa da Tarihin BaKar Fatar, a wannan shekarar,
a Nijeriya. A bisa al’ada, tun 1926, ake gudanar da wannan bikin, na tarihin BaKar
Fatar, lokacin da wani masanin harkokin tarihi, Carter G. Woodson, dan wani
tsohon bawa, ya KirKiro da Tarihin Tunawa da Makon BaKar Fata, don Kara wa
bakaKen fatar Kasar Amirka, Kwarin gwiwar nazarin tarihinsu. Bayan shekaru 50,
watau a cikin 1976, Shugaba Gerald Ford, ya roKi daukacin jama’ar Kasar Amirka,
da su "yi amfani da wannan damar, ta karrama wannan gagarumin KoKarin da ya
shafi rayuwarmu da baKaKen fatar Kasar Amirka suka yi, amma, ake watsi da shi,
a tarthinmu" da kuma tsayar da watan Fabrairu, don zama watan Tunawa da
Tahirin BaKar Fata. Tun kuma lokacin ne, jama’ar Kasar Amirka ke ta binciken
tarihi da kuma gudunmawar da BaKkar Fata ke bayarwa, a watan na Fabrairu.



